
“Dink aan die gevangenes asof julle medegevangenes is.” Heb 13:3

DIE STEM VAN DIE MARTELARE



Op die voorblad: Wraak was sentraal in Samer se godsdienstige oortuigings. Maar deur die getuienis van sy vriend, Hany, het hy sy geloof 
in Christus geplaas en sy begeerte na wraak laat vaar. 

 ‘n Geskiedenis van Geweld en Siklusse 
van Wraak
Die geskiedenis van die Nabye Ooste en die 
Midde-Ooste is propvol geweld en onstabiliteit. 
‘n Donker hart van wraak is die wortel van hierdie 
probleme.

Op plaaslike en persoonlike vlak sien ons dit 
duidelik in die stambloed-vetes van die Ou-
Testamentiese era en in die sogenaamde 
eermoorde binne Moslemgesinne vandag. Op 
streeks- en geopolitieke vlakke, sien ons dit in die 
1,400-jarige geskiedenis van geweld binne die 
Moslems se Soenni-Sjiïtiese konflik en in vandag 
se staatsgeborgde Islamitiese terrorisme teen 
Jode en Christene. Mense van hierdie streek wat 
verblind is deur ideologieë wat ‘n vervalle definisie 
van eer bevat, is al jare lank gesteld op wraak en 
beskou dit as noodsaaklik vir hul waardigheid.

Om hierdie gebrekkige begrip teë te werk, het die 
Apostel Paulus in Romeine 12:19 opdrag gegee 
oor hoe om God se regverdige oordeel te vertrou: 
“Moenie julle wreek nie, geliefdes, maar gee plek 
vir die toorn.” Hy ondersteun dan hierdie stelling 
deur te verwys na Deuteronómium 32:35: “My 
kom die wraak toe en die vergelding.” Ons as Suid-
Afrikaners mag dit lees as ‘n kragtige aanklag teen 
die waardes van nie-Christelike Midde-Oosterse 
ideologieë – en met reg. Maar ons moet ook 
versigtig wees om onsself volgens God se Woord 
te ondersoek. Nie net Midde-Oosterse kulture ag 
wraak hoog nie. 

Wraakverhale, wat gewelddadige wrekers as 
helde uitbeeld, is alledaags in die Weste. Dink 
aan Hollywood-flieks: ‘n Persoon wat sake in sy 
of haar eie hande neem om ‘n vyand met geweld 
terug te betaal, is van die algemeenste karakter-
argetipes in byna elke genre. Dit is hoekom die 
Engelse SVM-film, Sabina: Tortured for Christ, 
the Nazi Years (SabinaMovie.com) so kragtig is. 
Sabina Wurmbrand se besluit om een van die 

Nazi-soldate wat haar familie vermoor het te 
vergewe en vir Christus te wen, is ‘n toonbeeld 
van antitetiese Christelike waardes en gedrag 
teenoor die optrede van sogenaamde “helde” in 
die meeste Hollywood-rolprente.

Om die besluit te neem om nie onsself te wreek 
nie of selfs so ver te gaan om afstand te doen 
van ons regte ter wille van ons getuienis vir 
Christus, is ondenkbaar moeilik. Vergifnis en 
liefde vir diegene wat ons skade berokken het, is 
teenstrydig met alles binne ons gevalle menslike 
natuur, ons kulturele norme en selfs soms ‘n 
behoorlike sin vir geregtigheid. Maar God word 
grootliks verheerlik wanneer ons die kringloop 
van geweld in Sy naam breek. Uiteindelik sal 
diegene wat ons benadeel en Christus verwerp, 
deur God geoordeel word. Geregtigheid sal 
geskied! Maar intussen moet ons hulle van God 
se genade vertel  wat aan die werk is om die vlek 
van hulle sondes te reinig – net soos ons sin ook – 
deur bekering en geloof in Christus.

Ek bid dat die voorbeelde van ons vervolgde 
Christenfamilielede in hierdie maand se Nuusbrief 
vir jou ‘n uitdaging en bemoediging sal wees. 
Terwyl jy hierdie ware getuienisse lees, is ek seker 
dat jy, soos ek, sal sukkel om hierdie beginsels op 
situasies in jou lewe toe te pas. Christus beveel 
ons om te doen wat sonder Hom onmoontlik 
sou wees om te doen. Ons uitreik van liefde en 
vergifnis teenoor ons vyande is slegs moontlik 
omdat die Heilige Gees in ons, as Gelowiges in 
Christus, woon en ons bemagtig. God is groter as 
die verkeerde dinge wat teen ons gepleeg is. Ons 
verheerlik Hom grootliks deur hierdie waarheid 
aan ‘n gevalle wêreld te demonstreer.

Ashley

Van die Uitvoerende Direkteur



S dat hy ‘n vers vind oor Isa, of Jesus, wie 
die Moslems as ‘n profeet en nie as die 
Seun van God beskou nie.
 “Hierdie vers sê dat Isa klei vasgehou 
het en met sy asem in daardie klei 
geblaas het waarna dit in ‘n voël 
verander het en gevlieg het,” het Adnan 
gesê, met verwysing na die 49ste vers in 
die derde hoofstuk van die Koran. “Ek het 
gedink: ‘Hierdie profeet is nie ‘n mens 
nie; hy moet spesiaal, of ‘n vennoot van 
Allah wees, want hy is ‘n skepper. Hy het 
‘n voël uit klei geskep.”
 Adnan het weer op die internet 
gesoek, hierdie keer op soek na 
inligting oor Jesus Christus. Nadat hy 
verskeie webtuistes besoek het, het hy 
kontakinligting van ‘n plaaslike pastor 
gevind. “Uiteindelik,” onthou hy dat 
hy destyds gedink het, “mag ek dalk 
antwoorde op my vrae kry.”

Bekende Gevare
Adnan het die pastor gebel en is 

genooi om sy kerk te besoek. Maar 
die aanvaarding van die pastor se 
uitnodiging in ‘n gebied wat deur die 
Islamitiese ekstremistegroep, Hezbollah, 
beheer word, het aansienlike risiko’s 
meegebring.

Alhoewel Libanon ‘n aansienlike 
Christenbevolking het, trotseer Christene 
dikwels vervolging en Moslems wat 
meer oor Jesus as die Seun van God wil 
leer, word spesifiek geteiken. Mense wat 
in Libanon se stedelike gebiede woon, 
is oor die algemeen meer aanvaarbaar 
wanneer hulle ander gelowe navolg, 
maar Christene buite hierdie stede, veral 
dié wat in oorwegend-Moslem gebiede 
woon, trotseer beduidende opposisie.

Adnan het gekies om die pastor se 
uitnodiging te aanvaar en die pastor het 
tydens hul tyd saam al sy vrae duidelik 
en sonder huiwering beantwoord. Hy 
het ook verduidelik waarom Christene in 
Jesus glo.

Die gesprek het Adnan diep geraak. 

Sowat vier jaar gelede het Adnan die 
gevaarlike besluit geneem om die Koran 
openlik in Libanon te bevraagteken. Hy 
het die hele Islamitiese teks verskeie kere 
gelees en dit noukeurig bestudeer, maar 
baie verse was vir hom steeds ‘n raaisel. 
 Toe hy sy vrae na ‘n plaaslike molla, 
‘n Moslem-teoloog, geneem het, het 
hy verwag om vrede te vind in die 
geestelike se antwoorde, maar die 
molla het vir hom gesê hy moet nie dat 
sulke vrae hom pla nie. Nadat hy Adnan 
beskuldig het dat hy bose gedagtes het, 
het hy hom beveel om die moskee te 
verlaat en by die huis te gaan bid.
 “Ek was kwaad en verward,” het 
Adnan gesê. “Hoekom was daar geen 
antwoorde vir my vrae nie?”
 Adnan het in sy strewe na die heilige 
waarheid onrustig geword; selfs sy 
internet-soektogte kon nie antwoorde 
verskaf nie.
 In die hoop om iets nuuts te ontdek, 
het hy weer sy Koran oopgemaak. Dis toe 

dieselfde bed as haar ongelowige man te 
slaap.

Sy het ook haar ouers en Adnan se pa 
van sy bekering vertel en gekla dat hy 
hulle kinders van die Bybel geleer het. 
Boonop het sy vir hulle gesê dat hy die 
Evangelie aan sy bure en klante by sy 
broer se winkel, waar Adnan gasbottels 
herstel en gevul het, verkondig het.

Dit was meer as wat Adnan se broer 
kon hanteer. Hy het vir Adnan gesê dat 
as hy na die kerk terugkeer, hy nie langer 
by die winkel kan werk nie. Adnan se pa 
het erger gereageer en vir hom gesê dat 
as hy weer kerk toe gaan, hy hom sou 
doodmaak. Adnan het sy broer se besluit 
aanvaar, vir sy woedende pa gebid en op 
God vertrou.

“Omdat ek Christus geken het, was ek 
nie bang om doodgemaak te word nie, 
maar ek het vir my kinders gevrees,” het 
hy gesê.

Gereed om te Sterf
Ter wille van sy gesin se veiligheid 
het Adnan elke tweede week kerk 
bygewoon en elke keer ‘n ander roete 
geneem. Alhoewel hy versigtig was met 
kerkbywoning, het hy moedig geword in 
sy getuienis.

“Omdat my lewe verander het, wou ek 

“Dit was asof ek swaar laste op my rug 
gedra het en iemand dit skielik afgehaal 
het,” het hy gesê. “Ek was baie bly.”

Tog het Adnan geworstel met die 
gedagte om Islam vir Christus te verlaat. 
Terwyl hy daardie nag in die bed gelê 
het, het hy na God geroep. “God, help my 
asseblief,” het hy in trane gebid. “Ek wil 
die waarheid weet. Ek het U hulp nodig. 
Gee my net ‘n teken dat ek U moet volg.”

Nadat hy aan die slaap geraak het, 
het Adnan ‘n aanskoulike droom gehad 
waarin hy Christus na hom hoor roep 
het – “Ek is die weg, die waarheid en die 
lewe.” Toe Adnan wakker word, het sy 
oë weer vol trane geword terwyl hy sy 
geloof in Jesus Christus plaas. “Dit was 
die eerste keer in my lewe wat ek wakker 
word en vrede van binne gevoel het,” het 
hy gesê.

 
Trotseer Bedreigings

Die volgende Sondag het Adnan ‘n 
erediens by die pastor se kerk bygewoon. 
Soos hy elke week na die kerk teruggekeer 
het, het hy lidmate van die gemeente 
goed leer ken. “Glo my, dit was die eerste 
keer dat ek geweet het ek het ‘n familie,” 
het hy gesê. “Al die broers en susters hier 
deel in jou probleme.”

Adnan se familie en vriende het 
spoedig veranderinge in sy gedrag begin 
sien. Hy was nog altyd kwaai met sy 
vrou en kinders, soms skottelgoed uit 
woede stukkend gebreek. Maar nou het 
die woedebuie gestop en hy het liefde 
betoon teenoor mense wat hy eens 
gehaat het. “Voorheen, toe ek ‘n Moslem 
was, was ek slegs vir Moslems lief,” het hy 
gesê. “Ek het nie ander aanvaar nie.”

Om van Christus se verlossingswerk 
aan die kruis en van Sy opstanding uit die 
dood te leer, het Adnan gehelp om met ‘n 
ander oog na mense te kyk. “Ek is lief vir 
my vyande,” het hy gesê. “Ek het Christus 
se liefde ontdek. Sy liefde is onbeperk.”

Adnan se nuwe geloof het egter die 
teenoorgestelde uitwerking op sy familie 
gehad. Toe sy vrou gehoor het dat hy 
Islam verlaat het, het sy saam met hulle 
drie kinders in ‘n ander kamer begin 
slaap, sy het geglo sy was verbied om in 

regtig hê ander moet voel soos ek voel,” 
het hy gesê. “Ek wil regtig hê ander moet 
Christus ken.”

Vandag bly Adnan toegewyd om die 
Skrif te bestudeer, in geloof te groei en 
om Moslems met die Evangelie te bereik. 
Sy vrou verdra sy Christengeloof, maar hul 
huwelik en ander gesinsverhoudings is 
moeilik.

Adnan vra vir gebed dat sy gesin die 
uitdagende omgewing waarin hulle 
woon, sal verduur en dat sy familie 
Christus sal leer ken.

Ondanks ‘n onsekere toekoms, bly 
Adnan gevul met dieselfde vrede as wat 
hy jare gelede gevind toe hy sy geloof in 
Jesus Christus geplaas het. “Ek gee nie 
om of ek sterf nie,” hy het gesê. “Ek weet 
nou waarheen ek op pad is. Nou weet ek 
daar is geen dood by Jesus nie, want Hy 
belowe dat die van ons wat Hom volg, die 
ewige lewe sal hê.” 

Die meerderheid Libanese is Moslems 
en diegene wat meer van Jesus as die Seun 
van God wil leer, is gereelde teikens van 
vervolging.  

www.persecutionsa.org

Maleági 3:10 – AFR53
10. Bring die hele tiende na die skathuis, sodat daar spys in my huis kan wees; en beproef 
My tog hierin, sê die HERE van die leërskare, of Ek vir julle nie die vensters van die hemel sal 
oopmaak en op julle ‘n oorvloedige seën sal uitstort nie.

http://www.persecutionsa.org


‘n Egiptiese vrou wat diep wonde opgedoen van jare se 
slae deur haar Moslem-man, verheug haar nou in God se 
liefde en die kruis van Christus.

VORENTOEin die Lig

Na jare se lyding van 
fisieke mishandeling deur 
haar voormalige eggenoot, 
het Emaan haar letsels met 
kruis-tatoeëermerke bedek, 

‘n algemene gebruik as 
tekens van Christen-
identiteit in Egipte

EEmaan was passievol toegewy aan Islam.
“Ek was altyd lief vir die persoon Mohammed,” het sy gesê. “In my hart het ek 

gewens dat ek in die oudheid geleef het en dat ek dalk as een van sy vrouens 
gekies sou word.”

Sy het in die vroeë 2000’s ses pelgrimstogte onderneem en van haar huis 
af na Egipte gereis om Islam se heiligste plekke te besoek. “By die moskee in 
Medina, die ‘Moskee van die profeet,’ sou ek nooit my rug draai nie,” het sy 
onthou van een hadj, ‘n godsdienstige reis na Saoedi-Arabië wat Moslems 
ten minste eenmaal moet neem.

As ‘n vurige volgeling van die geloof, het Emaan baie verder gegaan as 
wat deur Islam vereis word. “Wanneer ek sou wegstap, sou ek agteruit 
van die moskee af wegstap om respek te toon,” het sy gesê.

Maar uiteindelik het Emaan gekies om weg te stap van Islam. Toe 
sy verneem dat Aisha, Muhammad se laaste vrou, ten tye van hul 
huwelik 9 jaar oud was, het dit haar geloof geskud. Toe haar eie 
dogter daardie ouderdom bereik het, het die ongepastheid van 
Islam se stigter, wat ‘n kind as bruid neem, Emaan getref.

“Dit het ‘n diep begeerte in my hart ontketen om sy 
persoonlikheid, sy karakter, te bevraagteken en om te soek na 
wie hy werklik was,” het sy gesê. “Ek kon dit nie van ‘n gewone 
persoon aanvaar nie, wat nog te sê van ‘n profeet, ‘n leraar. Dit 
was vir my onaanvaarbaar.”

Toe Emaan haar bekommernisse met haar man gedeel 
het, was hy geskok oor haar skeptisisme en het haar teen 
godslastering gewaarsku. Tog het Emaan bly soek na 
antwoorde in die hoop om die spanning in haar hart op te 
los. 



‘n Getransformeerde Lewe
Vroeg een oggend het Emaan ‘n droom 
gehad van ‘n vrou wat haar gelei het na ‘n 
man wie se gesig lig uitgestraal het. Die 
blink figuur het ‘n boek vasgehou in ‘n 
taal wat sy nie herken het nie, maar sy kon 
dit op een of ander manier verstaan. Die 
boek, getiteld “Die Name van God,” het 
baie van God se eienskappe gelys. Terwyl 
sy na die woorde kyk, het al die name in 
net een saamgesmelt - EK IS.

Emaan het die droom met haar man 
gedeel, maar hy het vir haar gesê dit is 
satanies.

Toe, eendag, het Emaan en haar man ‘n 
nuwe skottel vir satelliet-TV geïnstalleer. 
Terwyl Moslem-tegnici gewoonlik 
Christenkanale uitfiltreer, het hierdie een 
nie.

Emaan het na Arabiese Christelike 
programme begin kyk en die antwoorde 
wat sy gesoek het, gevind. Nadat sy haar 
eie Bybel gekry het, het sy die volgende 
vier jaar spandeer om die Christendom 
met Islam te vergelyk. Met verloop van 
tyd het sy Islam verwerp en haar geloof in 
Christus geplaas.

Toe Emaan se man van haar Christelike 
geloof hoor, het hy in woede ontplof. 
“Hy het soos ‘n monster geword, regtig 
‘n wilde monster,” het sy gesê. “Hy het 
my kwaad aangedoen en my geslaan en 
wanneer hy moeg sou word, sou hy sy 
ouers versoek om mense te stuur om my 
leed aan te doen.”

Emaan se man het haar soms vir dae 
lank in ‘n kamer toegesluit en haar van 
hulle jong, huilende kinders geskei. Hy 
slaan haar met huishoudelike items, 
insluitend ‘n groot videospeler waarmee 
hy haar op haar kop slaan. Die slae, wat vir 
jare aangehou het, het op verskeie kere 
amper tot haar dood gelei.

Emaan het die barbaarse mishandeling 
verduur, maar dit het diep fisiese en 
emosionele wonde veroorsaak. Toe sy 
uiteindelik ‘n egskeiding aanvra, het 

staatsamptenare aanvanklik teen haar 
beslis omdat sy as ‘n afvallige beskou 
is nadat sy Islam verlaat het. Maar die 
egskeiding was uiteindelik goedgekeur 
en sy het toesig oor hul kinders gekry, 
alhoewel haar eie ouers weens haar 
Christelike geloof teen haar getuig het.

Ná die egskeiding het Emaan ’n 
Bybelstudie begin bygewoon waar sy ‘n 
man met die naam Abasi, ook ‘n Christen 
wat uit Islam bekeer het, ontmoet het. Sy 
familie het probeer om hom met ‘n groot 
mes, wat hulle gebruik om diere te slag, 
dood te maak.

Emaan en Abasi het later getrou en het 
na ‘n stad naby die Rooi See verhuis waar 
hulle begin het om hul lewens te herbou. 
Emaan het as ‘n haarstilis gewerk, terwyl 
Abasi ‘n klerewinkel bedryf het.

Gevaar by die See
Al was Emaan en Abasi as 

Christene gedoop, het hul amptelike 
identifikasiekaarte hulle steeds as 
Moslems geklassifiseer. In Egipte is 
Christenbekeerlinge uit Islam nie in 
staat om nuwe ID-kaarte van die staat 
te bekom nie, dus was Emaan, haar 
man en hul kinders met diepe agterdog 

deur sommige in die tradisionele 
Christengemeenskap, wat die opregtheid 
van hul bekerings betwyfel het, beskou.

Om te verhoed dat jy van 
proselietmakery van Moslems beskuldig 
word, sal baie tradisionele Christene nie 
mense in hul kerke toelaat tensy hulle 
‘n Christelike ID-kaart of ‘n Ortodokse 
kruis-tatoeëermerk kan toon nie. Die 
tatoeëermerke word meestal op die 
hande en polse van Koptiese Christene in 
Egipte gesien.

Emaan en Abasi was toegewyd om 
kerk by te woon, alhoewel hulle geteister 
is en soms deur plaaslike Moslems en 
sommige in die tradisionele Christelike 
gemeenskap, fisies aangerand is.

“Ek wou hê my kinders moet die 
Christelike lewe leef en in die kerk 
opgroei,” het Emaan gesê. “Selfs al was 
hulle in gevaar, wou ek hê hulle moet 
elke Sondag bywoon.”

Soos die woord versprei het dat 
hierdie “Moslems,” wat beweer het dat 
hulle Christene was, kerk bygewoon 
het, het iemand in die geheim ‘n video 
geneem toe hulle Nagmaal gebruik 
het en dit aanlyn geplaas. Daarna het 
Moslems hulle besoeke vir haarstilerings 

 “Ek wou hê my kinders moet die Christelike lewe leef 
en in die kerk opgroei. Selfs al was hulle in gevaar, wou ek 

hê hulle moet elke Sondag bywoon.” 

Terwyl Emaan met vrae oor beide 
Islam en Christenskap geworstel het, 
het Arabiese Christelike uitsendings 
haar na die waarheid gelei.   



by Emaan gestaak en ander gewaarsku 
om van haar man se klerewinkel weg 
te bly. Hulle was herhaaldelike kere 
gedwing om hul besighede te verskuif 
omdat een verhuurder na die ander hul 
huurkontrakte herroep het en Abasi se 
besigheid het kort daarna misluk.

 Die polisie het Emaan en Abasi op 
een tydstip gearresteer nadat Moslems 
oor hul Christelike bekerings gekla het. 
Die owerhede het Abasi vir drie dae 
aangehou en selfs gedreig om hom 
dood te maak.

Hulle kinders het ook vervolging 
trotseer. Nermeen, hul tienerdogter, was 
gedwing om ‘n hijab (kopdoek) te dra 
terwyl sy skool bywoon. Sy en haar broer 
was uitgetart, geboelie en soms by die 

Na Nermeen se ontvoering, het Emaan 
en Abasi besluit om die land te verlaat. 
Hulle het na die lughawe gegaan en die 
Here vertrou om vir hulle te voorsien om 
weg te kan gaan.

Uittog uit Egipte
Die Kopties-Ortodokse Kerk het ‘n 

brief aan hulle verskaf wat verklaar het 
dat hulle vervolg is en Egipte moes 
verlaat vir hul veiligheid, maar hulle het 
geen hulp van owerhede ontvang nie 
en geen reisvisums gehad nie. Terwyl 
‘n immigrasie-amptenaar hulle by die 
lughawe ondervra het oor hoekom hulle 
die land wil verlaat, het hul jongste kind 
onbeheerbaar begin skree. Die kind se 
slegte bui was glo so irriterend dat die 
amptenaar hulle uiteindelik laat slaag het. 
“Dit gebeur nooit nie,” het Emaan gesê. 
“Dit was ’n wonderwerk.”

Die gesin het hulle in Libanon gevestig, 
waar hulle met min geld opgedaag en 
geen vriende of kontakte gehad het nie. 
Maar hulle het gou ‘n lewendige kerk 
gevind wat gehelp het om vir hulle te 
voorsien en hulle met die globale liggaam 
van Christus verbind het vir bykomende 
ondersteuning.

Emaan het as Christen by die nuwe kerk 
gegroei en sy het geleidelik diegene wat 
haar mishandel het, veral dié wat in Islam 
vasgevang is, vergewe. “Ek het geleer 
om daardie Moslems wat ons voorheen 
werklik beledig, gemartel en seergemaak 
het, lief te hê,” het sy gesê.

Emaan en haar gesin het min aardse 
besittings, maar sy bly blymoedig ten 
spyte van hul moeilike finansiële situasie. 
“Ons het bevrediging in Christus,” het sy 
gesê. “Ons is tevrede om niks te hê nie. 
Ons lewe met Christus is so mooi.”

Emaan en Abasi lei verskeie klein 
groepe en bedien aan Moslems wat sy 
nou met deernis beskou. “Dit was ’n baie 
harde lewe, baie droog, soos die dood,” 
het sy van haar voormalige Islamitiese 
oortuigings gesê. “As jy alles het, maar jy 
het nie die seën van Christus nie, kan jy 
nie ‘n seën vir diegene in duisternis wees 
nie.”

Om self uit die duisternis te kon 
ontsnap, is Emaan vandag vasbeslote om 
haar Moslembure na die lig van Christus 
te lei. 

skool en in hul omgewing geslaan.
Emaan het uiteindelik haar seun uit 

die skool gehaal en hom vir ‘n jaar na ‘n 
klooster gestuur. Maar toe hul dogter 
ontvoer is, het hulle breekpunt bereik.

Verskeie Moslemstudente het 
Nermeen ontvoer en haar na ‘n afgeleë 
gebied geneem. Hulle het haar geslaan 
en haar probeer oorreed om haar 
Christelike geloof te versaak, maar sy het 
geweier. “Sy het gesê sy is ‘n Christen,” 
onthou Emaan. “Toe het sy haar 
bewussyn verloor, soveel so dat hulle 
gedink het sy is dood.”

Toe Nermeen haar bewussyn herwin 
het, was sy alleen in die woestyn. 
Gelukkig het ‘n verbygaande toeristebus 
haar opgelaai.

Bo: Emaan se kinders was uitgetart, 
geboelie en soms weens hul Christelike 
getuienis by die skool en in hul woonbuurt 
geslaan. Onder: Emaan en Abasi bly 
blymoedig ten spyte van die moeilike 
omstandighede wat hulle trotseer het. Hulle 
gaan voort om verskeie klein groepe te lei en 
aan Moslems te bedien. 

“Ek het geleer om daardie Moslems wat 
ons voorheen werklik beledig, gemartel en 
seergemaak het, lief te hê.”

As kind is Sejun na ‘n Boeddhistiese klooster gestuur waar hy 
ses dae per week deurgebring het om Boeddhistiese leringe te 
memoriseer sodat hy eendag ‘n monnik kan word. Op 13-jarige 
ouderdom het hy van die klooster af weggeloop, maar hy was nie 
welkom by die huis nie. Sedert Sejun se enigste opvoeding die 
studie van Boeddhistiese geskrifte was, het sy pa hom vir graad 
een ingeskryf. Dit is waar Sejun ‘n goddelike onderwyser ontmoet 
het wat hom die waarheid van Christus vertel het. Besoek www.
persecutionsa.org/idop om gratis hulpbronne af te laai.

I N T E R N A S I O N A L E  D A G  VA N  G E B E D 
V I R  V E R V O L G D E  C H R I S T E N E

Sondag, 5 November, 2023 en regdeur die maand van November.

VERENIG SAAM IN ‘N 

G E B E D S -
BEWEGING 

WÊRELDWYE

VERSOENING
Vervang Wraak

Die liefde van Christus breek siklusse van wraak in die 
lewens van twee Druze-mans in die Midde-Ooste. 

vriende van die kerk na sy huis gekom 
het, het Hany se pa hulle beveel om weg 
te gaan en nooit terug te keer nie.

“Hoe durf jy dit doen!” het Hany kwaad 
op sy pa geskree toe die jongmanne 
weg is. Toe hy ‘n kussing gryp om 
homself teen slae van sy pa te beskerm, 
het hy ‘n Bybel gevoel wat een van die 
Christene doelbewus onder die kussing 
gelos het. Hany het die kussing vinnig 
neergesit sodat sy pa nie die Bybel kon 
sien nie. “Ek het die Bybel geneem en dit 
weggesteek,” onthou Hany. “Dit was 
die eerste Bybel wat ek ooit in my 
lewe gehad het.”

Al was hy net 12, het Hany 
begin om die Bybel op sy eie 
te bestudeer. “Ek het elke dag 
begin en een, twee, drie ure uit 
die Bybel gelees,” het Hany gesê. 

I “Vir my was dit net soos ‘n uitdaging. Ek 
wou lees … net om hulle uit te tart.”

Hany het die hele Bybel twee keer 
gelees en ‘n derde keer halfpad gelees. 
Maar sonder ander Christene wat sy 
studies kon aanmoedig, het hy geleidelik 
belangstelling verloor ... tot baie jare 
later tydens ‘n tyd van nood.

Hany het nie net in sy eie lewe 
die vrede van Christus ervaar 
nie, maar ook in die gespanne 
verhouding tussen sy ma en sy vrou.

In die vroeë 1990’s, toe Hany 12 was, 
het ‘n Nederlandse sendeling, genaamd 
Anna, in sy Libanese dorpie aangekom 
en kinders in ‘n plaaslike park van 
Jesus begin leer. Alhoewel Hany lid van 
die Druze-gemeenskap was, het die 
sendeling se onderrig sy belangstelling 
geprikkel. “Ek is in ‘n Druze-gesin 
grootgemaak,” het hy gesê, “maar ‘n nie-
godsdienstige een.”

Die Druze is ‘n geheimsinnige 
etno-godsdiensgroep wie se 
sinkretistiese oortuigings op die 
Abrahamitiese gelowe, Griekse filosofie 
en selfs Hindoeïsme, gebaseer is. Die 
meerderheid van die meer as 1 miljoen 
Druze is oor die oostelike Middellandse 
See versprei, met die grootste 
gemeenskappe in Sirië, Libanon en Israel.

Anna het voor ‘n groot uitdaging 
te staan gekom toe sy die Evangelie 
in Libanon verkondig het omdat die 
land nog besig was om te herstel van 
‘n burgeroorlog tussen Christene en 
Moslems wat van 1975 tot 1990 geduur 
het. Ongeveer 120,000 mense van 
verskeie godsdienstige gemeenskappe 
het in die oorlog gesterf.

“Hierdie dorpie ... was ‘n episentrum 
van gevegte,” het Hany gesê. “My ma 
se pa was die eerste een wat deur die 
Christene vermoor is. Die einste woord 
Christen in hierdie dorp het mense 
senuweeagtig gemaak. Vir hulle is ‘n 
Kruis, Christus, ‘n Christen die vyand.”

Alhoewel die Druze Christene as hul 
vyande beskou het, was Hany deur Anna 
se Evangelieboodskap geprikkel. Kort 
voor lank het hy in ‘n buurdorp begin 
kerk bywoon en ‘n paar jongmanne van 
die kerk het sy huis begin besoek om 
hom meer van Christus te leer.

Sommige in die Druze-gemeenskap 
het egter nie Anna se leringe goedgekeur 
nie. Vyf vroue het haar gewelddadig 
aangeval wat beserings veroorsaak het 
en haar genoodsaak het om Libanon te 
verlaat. Die volgende keer toe Hany se 



Die grootste Druze-gemeenskappe is in 
Sirië, Libanon en Israel. Die Druze vervolg 
soms Christene in hierdie gebiede. 

Die Beskimmelde Bybel
Hany het vroeg in 2010 ‘n paar 

probleme in sy persoonlike lewe begin 
ondervind.

Hy en sy vrou het in sy ouers se huis 
gewoon en toe Hany se pa gesterf het, 
het hy gevrees dat sy huwelik in duie sou 
stort as gevolg van die slegte verhouding 
tussen sy vrou en sy ma. Toe Hany na 
God geroep het vir ‘n oplossing, het hy 
gelei gevoel om tot Jesus te bid.

Hany het vir ‘n hele maand lank gebid 
en kon geleidelik sommige van die verse 
onthou wat die sendeling hom geleer 
het. Hy onthou ook hoe die sendeling 
hom en die ander kinders van God vertel 
het dat God deur die Bybel kon praat.

Hany het sy huis deursoek vir die 
Bybel wat hy as kind ontvang het en dit 
uiteindelik gevind, alhoewel die toestand 
daarvan weens ouderdom versleg het. 
“Ek het die Bybel in die solder gevind,” 
het hy gesê, “en dit was letterlik gemuf. 
Daar was groen skimmel oral op die 
rande, maar mens kon dit lees.”

Met die gemufde Bybel in sy hande, 
het Hany die Here gevra om met hom te 
praat deur dit wat hy ook al eerste sou 
lees. Toe hy die Bybel oopmaak, het hy 
die verhaal van Hanna in 1 Samuel begin 
lees. Eers het hy nie verstaan hoe dit op 
sy situasie van toepassing was nie, maar 
soos hy gedurende die volgende drie 
weke aanhou bid het, het hy besef hy 
moes Hanna se voorbeeld van vurige 
gebed volg.

“Here, kom sorg vir my lewe, wat ek nie 
regtig behoorlik kan hanteer nie,” het hy

gebid. Daardie nag het Hany vir die 
eerste keer in maande diep en rustig 
geslaap.

Die volgende dag, toe hy op ‘n klop 
aan die deur reageer, was hy verbaas om 
een van die Christenmans te sien wie sy 
pa jare gelede weggejaag het. Die man 
het gesê hy het aangevoel dat die Here 
hom daardie dag dwing om terug te keer 
na Hany se huis.

Hany het sy probleme met sy ou 
Christenvriend gedeel en deur die 
man se getuienis het Hany sy geloof in 
Christus geplaas. Etlike weke later het 
sy vrou, wat na Hany se gesprek met die 
man geluister het, ook haar geloof in 
Christus geplaas. En kort daarna het selfs 
Hany se ma die Here leer ken. “Sy het 
die Christene wat haar pa vermoor het, 
vergewe,” het Hany gesê.

As verdere bewys van God se werk 
in die familie, is die jarelange spanning 
tussen Hany se ma en sy vrou skielik 
opgelos. “Ek verstaan steeds, tot vandag 
toe, nie hoe dit net verdwyn het nie,” het 
Hany laggend gesê.

Terwyl Hany in sy geloof volwasse 
geword het, het hy geleer om die 
Evangelie te verkondig en het hy 
uiteindelik ‘n huiskerk begin. Maar 
om bekend te wees as ‘n Christen in ‘n 
Druze-gemeenskap, was nie sonder 
sy uitdagings nie. Eers het iemand 
sy motorbande gesny en toe het sy 
remme skielik eendag onklaar geraak. 
‘n Motorwerktuigkundige het gesê die 
remkabel was doelbewus gesny.

Toe Hany ‘n verborge 
sekuriteitskamera buite sy huis 
geïnstalleer het, het hy ontdek dat 
‘n buurman sy voertuig saboteer. In 
plaas daarvan om sy buurman direk te 
beskuldig, het hy besluit om hom te 
besoek en te kenne gegee dat hy geweet 
het wat die man gedoen het. Sy nie-
konfronterende benadering het gewerk; 
die verbaasde buurman het gestop 

om hom te teister en praat sedertdien 
positief oor hom. Hany se weiering om 
wraak te soek het gou ook ‘n positiewe 
effek op ander Druze-mense gehad.

Heroriëntering van Lewens
‘n Ou familievriend van Hany, ‘n man 

genaamd Samer, was deel van ‘n Druze-
gemeenskap in Sirië en was net so verward 
oor die Druze-godsdiens as wat Hany as ‘n 
jongman was. “Ons het ons lewens blind 
geleef en net ons pad deur die duisternis 
probeer vind,” het Samer gesê.

Samer wou meer oor die Druze-
godsdiens weet, maar is meegedeel dat hy 
jare sou moes wag om toegelaat te word 
om dit te bestudeer. Een ding wat hy egter 
verstaan het, was die Druze-tradisie van 
bloedvetes en wraak. “Eer en waardigheid 
is so belangrik vir die Druze-mense,” het 
hy gesê. “Vir iemand om jou te beledig, 
om jou waardigheid te bedreig, om jou te 
minag, ... as jy nie gaan wraak neem en jou 
regte terugneem nie, beteken dit jy is ‘n 
lafaard en ’n baie swak persoon.”

Een oggend in 2017, toe ‘n buurman 
voor Samer se woonstel skree dat sy 
motor aan die brand was, was hy deur 
wraakgedagtes oorweldig. Terwyl hy na sy 
motor gehardloop het en die vuur probeer 
blus het, kon hy net dink aan wie dit dalk 
gedoen het. Maar niemand het in sy 



gedagtes opgekom nie.
Brandbestryders het spoedig opgedaag 

om te help verhoed dat die vlamme Samer 
se voertuig heeltemal verswelg, maar toe 
het sy oom die wraakgedagtes wat reeds 
in sy gedagtes was, aangemoedig: “Wat 
as iemand jou aanval omdat jy kerk toe 
gegaan het? ”het sy oom geskree.

Samer het ‘n Christen-erediens 
bygewoon terwyl hy in die buiteland 
gewerk het en dit het ‘n blywende indruk 
gemaak. “Wanneer ek na ‘n kerk sou gaan, 
sou ek baie gelukkig voel wanneer ek na 
die liedjies luister,” het hy gesê. Daardie 
ervarings van Christelike aanbidding het 
‘n begeerte laat ontstaan om meer oor die 
Christelike geloof te leer, daarom het hy 
die kerk gereeld begin bywoon toe hy na 
Sirië teruggekeer het.

Samer het nie geweet of die motor se 
brand deur iemand gestig is wat kwaad 
is oor sy kerkbywoning, afgunstig is op 
sy suksesvolle haarkapperswinkel of vir 
‘n ander rede nie. Maar hy het geglo dit 
was ‘n aanval, nie ‘n ongeluk nie. En hy 
was woedend. Hany, wat Sirië op daardie 
oomblik besoek het, het kort nadat die 
brand geblus is by Samer se woonstel 
opgedaag. “Samer het gesê: ‘As ek weet 
wie dit is, sal ek hom verpletter, hom 
doodmaak!’” onthou Hany.

Hany het Samer aangemoedig om 

nie wraak te neem nie. “Nee, nee, nee, 
ons moet nie wraak neem nie,” het Hany 
vir hom gesê. “Ons moet liefdevol en 
vergewensgesind wees.”

Hany se voorstel het Samer geskok. 
“Dit was die eerste keer dat ek ‘n Druze-
persoon sien wat nie ‘n begeerte het om 
wraak te neem nie,” het Samer gesê.

Die voorstel om liefde en vergifnis te 
betoon eerder as om wraak te neem het 
die deur vir Hany oopgemaak om vir Samer 
oor God se genade te vertel. “Ek het vir 
hom die verhaal vertel van die dienskneg 
wat swaar in skuld by sy meester was,” 
het Hany gesê. “Sy meester het hom van 
alles vergewe, maar hy was onwillig om sy 
vriend te vergewe.”

Hany het Christus se gelykenis gebruik 
om Samer uit te daag. “God het ons 
vergewe vir groot skuld en ons kan nie 
ander vergewe nie?” het hy reguit gevra.

Die boodskap het Samer diep geraak 
terwyl sy hart deur die Evangelie versag is. 
“Ons het die onderwerp oor die brandende 
motor verander en ons het bly praat oor 
Christenskap, oor Christus,” het Samer 
gesê. Hy het daardie dag sy geloof in 
Christus geplaas en later sy Druze-familie 
van die God van versoening vertel.

Maar hulle het hom verwerp. “Toe ek 
my familielede of kennisse probeer besoek 
het, het hulle na my gekyk as … iemand 

wat sy godsdiens ontken,” het Samer gesê. 
“Hulle het gesê: ‘Dit is ’n verraaier; hier kom 
hy.”

Boonop het sy gereelde kliënte hul 
besoeke aan sy haarkapperswinkel 
gestaak en dit het die ineenstorting van 
sy besigheid veroorsaak. En sy familie het 
geen hulp aangebied nie.

Maar ander kon die dramatiese 
verandering in Samer se persoonlikheid 
opmerk. “Ek was altyd onverdraagsaam 
gewees,” het Samer gesê. “Ek het nie 
verdra dat mense selfs net verbystap 
sonder om vir hulle te frons nie.” Samer se 
persoonlikheid het in so ‘n mate verander 
dat sy vrou ook haar geloof in Christus 
geplaas het. Haar ouers, wat kwaad was 
omdat sy haar etniese godsdiens verlaat 
het, het haar probeer dwing om van Samer 
te skei. Maar sy het aan Christus en haar 
huwelik toegewyd gebly.

Samer se probleme het aanhoudend 
toegeneem; met sy fondse wat uiteindelik 
afgeneem het tot so ‘n punt waar hy 
besluit het om Sirië te verlaat en na 

Samer se vriende en familie het 
‘n dramatiese verandering in sy 
persoonlikheid opgemerk nadat hy ‘n 
Christen geword het. Sy houding het so 
baie verander dat sy vrou ook haar geloof 
in Christus geplaas het. 

Luister na die getuienis 
van ‘n Christen uit ‘n 
Druze-agtergrond en 
leer hoe hy Druze-

mense vir Christus bereik. Besoek  
VOMRadio.net/Druze.

Libanon te verhuis. Hy het gehoop dat hy 
minder vervolging sou trotseer in die land 
waar Hany gewoon het. Toe hy en sy gesin 
in Libanon arriveer, het hy so tekort gehad 
aan geld en was so desperaat om sy gesin 
te voed dat hy een van sy broers besoek 
het wat daar gewoon het. Hy het gehoop 
sy broer sou hulp aanbied, maar sy broer 
wou hom selfs nie eens in sy huis toelaat 

nie. “Gaan na diegene toe in wie jy glo,” 
het sy broer hom uitgetart. “Ek kan jou nie 
help nie.”

Met behulp van die globale liggaam 
van Christus, het Samer ‘n nuwe, tydelike 
haarkapperswinkel begin en ‘n plek vir sy 
familie gekry om in Libanon te woon. Hy 
en sy familie sukkel steeds finansieel, egter 
as gevolg van voortdurende ekonomiese 

“Dit was die eerste keer dat ek ‘n Druze-persoon sien 
wat nie ‘n begeerte het om wraak te neem nie”

Samer se gereelde kliënte het hul 
besoeke aan sy haarkapperswinkel 
in Sirië weens sy geloof in Christus, 
gestaak. Met behulp van die globale 
liggaam van Christus, het Samer ‘n nuwe 
haarkapperswinkel in Libanon begin. 

onstabiliteit in die land. Hulle trotseer ook 
voortdurende verwerping van lede van die 
Druze-gemeenskap weens hul Christelike 
geloof, iets waarmee sy vriend Hany maklik 
kan identifiseer.

“Ek is baie lief vir die Druze-mense,” het 
Hany gesê. “Ek het ‘n ware ywer om hulle 
te help en hulle te verdedig. Maar my hart 
is vir Jesus.” 

November/Desember 2023Gebedsdagboek
NOVEMBER
19 LIBIË Bid vir die moedigheid van ‘n gemeenskap van Gelowiges wat ‘n aanlyn-kerk bywoon
20 INDIË Bid vir Christene wat Romeine 5:3-5 as riglyn gebruik.
21 UGANDA Bid vir Suster Ruth, die weduwee van ‘n gemartelde evangelis.
22 ASERBEIDJAN Bid vir die volgehoue getrouheid van diegene wat onder geestelike aanval is.
23 SOMALIË Bid vir groter eenheid en vertroue onder leiers van die Somaliese kerk.
24 SRI LANKA Bid vir diegene wat weens hulle Christelike getuienis deur die regering gediskrimineer word.
25 KAZAKSTAN Bid dat Kazakse Christene gehoor sal gee aan God se oproep om as kerkleiers te bedien.
26 ALGERIË Bid vir Gelowiges wie se kerke deur die regering gesluit is.
27 SAR* Bid vir ‘n moedige getuienis onder Moslems.
28 TURKMENISTAN Bid vir diegene wat kreatiewe maniere soek om eksemplare van die Bybel in die land te kry.
29 IRAK Loof God dat baie meer Bybels versprei is as wat deur ekstremiste vernietig is.
30 FILIPPYNE Bid dat Moslemekstremiste en Kommuniste rebelle geweld sal verwerp vir die vrede van Christus.

DESEMBER
1 KENIA Bid vir die groei en getuienis van Christene wat oudio-Bybels ontvang het.
2 BAHREIN Bid vir voortgesette toegang tot God se Woord deur die internet, boekwinkels en kerke.
3 AFGANISTAN Bid dat daar in die behoeftes van alle Afgaanse Christene voorsien sal word. 
4 INDIË Bid vir Christenfamilies wat deur dorpenaars aangeval is terwyl hulle water gepomp het.
5 VAE** Bid dat diegene wat uit meer beperkte nasies verhuis, geleenthede sal kry om die Evangelie te hoor.
6 UGANDA Bid dat God die verspreiding van Islam in die land sal verhinder.
7 KAMEROEN Bid dat God Christenleiers sal opwek wat in Bybelse kennis en wysheid gewortel is.
8 LIBIË Bid dat diegene wat digitale Bybelformate gebruik nie deur owerhede ontdek sal word nie.
9 NOORD-KOREA Bid vir ‘n Christen in China wat ‘n dissipelskapsentrum bestuur vir Noord-Koreaanse vroue wat in 
  mensehandel was.
10 TUNISIË Bid dat Bybels wyd beskikbaar en toeganklik sal word vir Christene en soekers.
11 PAKISTAN Bid vir Christelike bedieninge wat na Afgane uitreik wat in Pakistan skuiling geneem het.
12 MAURITANIË Bid dat Christenleiers bo smaad sal bly ter wille van die Evangelie.
13 INDONESIË Bid vir Frontlinie-Werkers soos Mina en Mehfri terwyl hulle Christus aan Moslems verkondig.
14 SRI LANKA Bid vir pastors wat huiskerke in onbereikte dorpe plant.
15 TANZANIË Bid vir die bemoediging van pastors en evangeliste wat Uitreikpakke vir Dorpe ontvang.
16 IRAN Bid dat diegene wat valse ideologieë volg, ontvanklik vir die Evangelie sal wees.

*SENTRAAL-AFRIKAANSE REPUBLIEK
**VERENIGDE ARABIESE EMIRATE

